
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
4 հուլիսի 2012 թվականի №252Ա
քաղաք Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2010 ԹՎԱԿԱՆԻ ԱՊՐԻԼԻ 7-Ի N179Ա ԵՎ 2010 ԹՎԱԿԱՆԻ ԴԵԿՏԵՄԲԵՐԻ 15-Ի N713Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Ղեկավարվելով Հայաստանի Հանրապետության կառավարության 2011 թվականի նոյեմբերի 3-ի «Հողամասի նպատակային նշանակությունը փոխելու մասին» N1588-Ն որոշման 4-րդ կետով, որով առաջարկվել է Հայաստանի Հանրապետության հանրային ծառայությունները կարգավորող հանձնաժողովին նույն որոշման 3-րդ կետի համաձայն` Հայաստանի Հանրապետության բնապահպանության նախարարի ու էներգետիկայի և բնական պաշարների նախարարի ընդունած իրավական ակտերը ներկայացվելուց հետո 10-օրյա ժամկետում ընդունել նույն որոշումից բխող անհրաժեշտ իրավական ակտ,

հաշվի առնելով Հայաստանի Հանրապետության բնապահպանության նախարարության 2012 թվականի հունիսի 22-ի N1/18.2/10955-12 գրությունը, որով Հայաստանի Հանրապետության հանրային ծառայությունները կարգավորող հանձնաժողովը տեղեկացվել է Հայաստանի Հանրապետության բնապահպանության նախարարության կողմից 2009 թվականի դեկտեմբերի 26-ին «ՌՈԲՇԻՆ» սահմանափակ պատասխանատվությամբ ընկերությանը տրամադրված N2226 ջրօգտագործման թույլտվության չեղյալ ճանաչվելու մասին և


«ՌՈԲՇԻՆ» սահմանափակ պատասխանատվությամբ ընկերության 2012 թվականի հունիսի 27‑ի գրությունը, որով ընկերությունը խնդրել է ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2010 թվականի ապրիլի 7-ի (179Ա որոշմամբ իրեն տրամադրված «Թռչկան» փոքր հիդրոէլեկտրակայանի կառուցման N0348 լիցենզիան, միաժամանակ, ելնելով այն հանգամանքից, որ լիցենզիայից հրաժարումը հետևանք է ֆորս մաժորի, խնդրել է ընկերության նկատմամբ չկիրառել ֆինանսական տույժեր, ինչպես նաև


հիմք ընդունելով «Էներգետիկայի մասին» Հայաստանի Հանրապետության օրենքի 24-րդ հոդվածը, «Լիցենզավորման մասին» Հայաստանի Հանրապետության օրենքի 37-րդ հոդվածի 1-ին մասի 7-րդ կետը, Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» N4 որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի`
1) 2010 թվականի ապրիլի 7-ի «ՌՈԲՇԻՆ» սահմանափակ պատասխանատվությամբ ընկերությանը «Թռչկան» փոքր հիդրոէլեկտրակայանի կառուցման լիցենզիա տրամադրելու մասին» N179Ա որոշումը,
2) 2010 թվականի դեկտեմբերի 15-ի «Հայաստանի Հանրապետության հանրային ծառայությունները կարգավորող հանձնաժողովի 2010 թվականի ապրիլի 7-ի N179Ա որոշման մեջ փոփոխություն կատարելու մասին» N713Ա որոշումը:

2. «ՆԱԻՐԻ ԻՆՇՈՒՐԱՆՍ» ապահովագրական սահմանափակ պատասխանատվու-թյամբ ընկերությանն ազատել 2010 թվականի մարտի 15-ի NՊՊ-000369 վկայագրով Հայաստանի Հանրապետության հանրային ծառայությունները կարգավորող հանձնաժողովի նկատմամբ ստանձնած երկու միլիոն վեց հարյուր քսանհինգ հազար դրամ երաշխիքային պարտավորությունից:
3. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
 Շ. ԿԻՐԱԿՈՍՅԱՆ
 ք. Երևան
 4 հուլիսի 2012թ.
 ժամը 1600

